
ᑐᓴᒐᒃᓴᑦ ᓴᖅᑭᑕᑦ 
 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒥ ᓵᖓᓄᐊᓛᖅᐳᖅ ᑲᑎᒪᔨᕋᓛᖑᐃᓐᓇᖅᑐᑦ 
 
ᐃᖃᓗᐃᑦ, ᓄᓇᕗᑦ (ᒪᐃ 21, 2004) - ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦ ᓄᓇᕗᒥ ᓵᖓᓄᐊᓛᖅᑐᖅ ᒪᓕᒐᓕᐅᖅᑎᑦ 
ᑲᑎᒪᔨᖏᑕ ᑲᑎᒪᔨᕋᓛᖑᐃᓐᓇᖅᑐᖁᑎᖏᓐᓄᑦ ᐊᔭᐅᖅᑎᒃᑯᑦ ᒪᐃ 26, 2004-ᖑᑎᓪᓗᒍ, ᕿᒥᕐᕈᓇᒃᑕᐅᓂᐊᕐᒪᑦ 
ᑎᓴᒪᒋᓕᖅᑕᖓᓂ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᖓᓂᒃ ᓄᓇᕗᑦ ᒪᓕᒐᓕᐅᕐᕕᐊᓄᑦ. 
 
ᐄᕙ ᐋᕆᐊᒃ ᑎᒃᑯᐊᖅᑕᐅᓚᐅᕐᓯᒪᕗᖅ ᓄᓇᕗᒥ ᓯᕗᓪᓕᖅᐸᐅᓪᓗᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᐊᖅᑎᓪᓗᒍ 
ᑎᓯᐱᕆ 1999-ᖑᑎᓪᓗᒍ.  ᐃᒻᒥᒃᑰᕐᖢᓂ ᐱᓕᕆᔨᒋᔭᐅᔪᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐊᒻᒪ 
ᐅᓂᒃᑳᓕᐅᕆᐊᖅᑐᖅᐸᒃᑐᖅ ᒪᓕᒐᓕᐅᖅᑎᒃᑯᓐᓄᑦ ᑲᒪᒋᓪᓗᓂᒋᑦ ᐱᓕᕆᐊᒃᓴᓐᖑᖅᑎᑕᐅᓯᒪᔪᑦ ᐃᓗᐊᒍᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᑎᒍᑦ. 
 
ᓯᑎᕕ ᒪᑉᓴᓛᖅ, ᒪᓕᒐᓕᐅᖅᑎᐅᔪᖅ ᐊᑯᓪᓕᕐᒧᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᐅᖃᓚᐅᖅᑐᖅ �ᐅᖃᐅᓯᖅ 
ᐱᒻᒪᕆᐅᒋᔭᐅᖕᒪᑦ ᓂᕈᐊᖅᑕᕕᒋᓯᒪᔭᑦᑎᓐᓄᑦ.  ᓂᕆᐅᑦᑎᐊᖅᐳᒍᑦ ᑐᓴᓛᕐᓂᑦᑎᓐᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ 
ᐊᒻᒪᓗ ᐃᓗᓕᖏᓐᓂᒃ ᐅᓂᒃᑳᓕᐊᖏᑕ.� 
 
ᒥᔅ ᐋᕆᐊᒃ ᑲᑎᒪᔪᑦ ᓵᖓᓄᐊᕐᓂᐊᖅᑐᖅ 9:00 ᐅᓪᓛᒃᑯᑦ ᑐᒃᑐ ᑲᑎᒪᕕᐊᓂ ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖁᑎᐊᓂ.  
ᑲᑎᒪᔨᕋᓛᑦ ᓵᖓᑎᓪᓗᒍ ᑲᑎᒪᑎᓪᓗᒋᑦ ᑭᓇᒃᑯᑐᐃᓐᓇᕐᓄᑦ ᒪᑐᐃᖓᓂᐊᖅᐳᖅ ᐊᒻᒪᓗ ᓴᖅᑭᔮᖅᑎᑕᐅᓗᓂ 
ᑕᓚᕖᓴᒃᑯᑦ ᓵᓄ  33-ᒥ ᐊᒻᒪᓗ 94.9 FM ᐊᒻᒪᓗ 93.7 FM ᓈᓚᐅᑎᒃᑯᑦ. 
 
ᐊᔾᔨᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᐊᑐᐃᓐᓇᐅᕗᑦ ᒪᓕᒐᓕᐅᕐᕕᖕᒥ. 

